
Հարգելի՛ պարոն Ավագյան, 
ի պատասխան Ձեր 29.07.2024թ. հ.152 գրության՝ «Թոշակառուների միություն» ՀԿ 

նախագահին ավտոկայանատեղի տեղական վճարի վճարման  արտոնություն 
տրամադրելու մասին, տեղեկացվում է, որ տեղական վճարի գծով արտոնությունները՝ 
2024թ. համար, սահմանված են Երևան քաղաքի ավագանու 2023թ. դեկտեմբերի 26-ի 
«Երևան համայնքում 2024 թվականի տեղական վճարների գծով արտոնություններ 
սահմանելու մասին» հ.45-Ն որոշմամբ, մասնավորապես նշված որոշման 1-ին կետի 9-րդ և 
10-րդ ենթակետերի համաձայն ավտոկայանատեղի տեղական վճարի վճարումից 
ազատվում են.   

9) ավտոտրանսպորտային միջոցի սեփականատեր կամ այլ օրինական տիրապետող 
հանդիսացող և այն ղեկավարող տեղաշարժվելու դժվարություն ունեցող 
հաշմանդամություն ունեցող անձի կամ այդպիսի հաշմանդամություն ունեցող անձին կամ 
հաշմանդամություն ունեցող երեխա (այսուհետ` հաշմանդամություն ունեցող անձ) 
փոխադրող տրանսպորտային միջոց ղեկավարող անձանց համար 2024 թվականի համար 
սահմանված տեղական վճարի դրույքաչափերի նկատմամբ կիրառվում է արտոնություն` 
ազատելով հաշվարկված ավտոկայանատեղի տեղական վճարի վճարումից. 

10) որպես վառելիք բացառապես էլեկտրաէներգիա օգտագործող և բացառապես 
էլեկտրական շարժիչով աշխատող ավտոտրանսպորտային միջոցի (էլեկտրամոբիլ) 
սեփականատեր կամ այլ օրինական տիրապետող հանդիսացող և այն ղեկավարող 
անձանց համար 2024 թվականի՝ մեկ տարվա համար (մինչև 2024 թվականի դեկտեմբերի 
31-ը ներառյալ) սահմանված տեղական վճարի դրույքաչափի նկատմամբ կիրառվում է 
արտոնություն՝ ազատելով հաշվարկված ավտոկայանատեղի տեղական վճարի վճարումից:   

Նշված որոշման 2-րդ կետի 3-րդ ենթակետի համաձայն՝ նախատեսված 
արտոնությունների կիրառման համար հիմք են հանդիսանում հետևյալ փաստաթղթերը. 

3) Որոշման 1-ին կետի 9-րդ ենթակետում նշված դեպքում՝ սույն որոշման 1-ին կետի 
9-րդ ենթակետում նշված անձանց կողմից Երևանի քաղաքապետին ուղղված դիմումը, 
որին կցվում են հաշմանդամություն ունեցող անձի կարգավիճակը հավաստող, այդ թվում` 
բժշկասոցիալական փորձաքննության ոլորտում իրավասու պետական մարմնի որոշման, 
ավտոտրանսպորտային միջոցի տեխնիկական անձնագրի, վարորդական իրավունքի և 
օրենքով նախատեսված այլ անհրաժեշտ փաստաթղթերի պատճենները:  

Միաժամանակ տեղեկացվում է, որ հասարակական կազմակերպությունների 
նախագահների համար ավտոկայանատեղի տեղական վճարների գծով արտոնություն, 
Երևան քաղաքի ավագանու կողմից՝ 2024թ. համար, սահմանված չէ: 

